
Favorî a rovinn-a e o vizio,

In chi manca de giudizio!

– Diggo ben, voscià? – paeì atrò![sic]

Viva a-o manco i giorni belli!

Sciä và a banchi, sciä và a-o teatro,

Sciä ghe dixe siam fratelli,

E ghe fan di complimenti

Usûraj tûtti parenti,

Senza fâlo vegnî rosso

Usûrajo a ciû no posso!


E poi cöse gh'ha da fâ

A conscenza cö dinâ?

Cose gh'intra a Teologïa

Se o dinâ a l'è mercanzïa?


– Çertamente! – e a chi no paga,

Gh'è i tiletti, gh'è a Mâpaga,

Gh'è a giûstizia co-e bänsette.

E gh'è o gran çinquantesætte

Con l'ûsûra autorizzâ! -

– Birbo, laddro chi no n'hâ! -


Dunque abbasso o proprietajo,

S[c]iä se firme pe usurajo;

Misso a päo co-i negozianti

Sciä aviä fæto ûn passo avanti,

